
Шнэйдар Анатоль Антонавіч  

                               (1930-2021) 
            Шнэйдар А.А. — краязнаўца-даследчык, кінадакументаліст, гісторыёграф, публіцыст. 

Нарадзіўся 13.10.1930 года ў вёцы Парэчча Талачынскага раёна.  

Скончыў Азерацкую сямігодку, Аршанскі тэхнікум чыгуначнага транспарту, аддзяленне 

журналістыкі Мінскай вышэйшай партыйнай школы ў 1963 годзе. Працаваў чыгуначнікам на 

Пермшчыне.  

З 1965 года — кіраўнік кінастудыі “Летапіс” пры Талачынскім раённым Доме культуры.  

Настаўнікамі ў краязнаўстве лічыў А. Мальдзіса, У. Караткевіча, А. Петрашкевіча,                    

В. Іпатаву, К. Тарасава, Е. Ермаловіча, С. Крапівіна. 

Член Саюза журналістаў. Аўтар кіналетапісу Талачынскага края. Лаўрэат і дыпламант многіх 

кінафестываляў, аглядаў-конкурсаў. Разам з калегамі з Мінска прадстаўляў нашу краіну на 48-м 

Сусветным кінафестывалі і 45-м Міжнародным кангрэсе УНІКА-86.  

Аўтар даследаванняў па гісторыі Талачынскага раёна. Прымаў удзел у стварэнні кнігі 

“Памяць”. Сааўтар і аўтар 13 кніг, больш за 300 публікацый, 100 дакументальных фільмаў.  

Аўтар кніг: “Талачын: гісторыка-эканамічны нарыс” (1983г.), “Моя Толочинщина : страницы истории” (2005г.), “Синеокая 

Толочинщина. История. Экономика. Культура. Памятные места” (2009г.),  “Вам, на добры ўспамін : нарысы” (2011г.), “Земля над 

Друтью и Оболянкой : страницы истории” (2015г.).  

Стваральнік кінастужак: “Друць”, “Старажытныя паркі”, “Жыві, крыніца, жыві”. Рэжысёр фільмаў: “Маналог драматурга”, 

“1000-годдзе Друцка”, “Родны край” і кінатрылогіі “Боль мая — вёска”, у якую ўвайшлі фільмы “Паміраючая вёска”, “Кінутая 

вёска”, “Вёска, якой няма”. На VIII Нацыянальным кінафестывале трылогія ўдастоена дыплома журы “За грамадзянскую пазіцыю, 

мужнасць і спачуванне”, прыза “За лепшы фільм VIII кінафестываля”, а таксама дыплома і прыза аргкамітэта фестываля “За 

творчы ўклад у рух кінааматарства ў Рэспубліцы Беларусь”. 

Пра кінааматара і краязнаўца Анатоля Шнэйдара рэжысёр Вольга Дашук стварыла поўнаметражны фільм “Кінааматар. 

Восеньскі сон”, зняты на кінастудыі “Беларусьфільм” у 2013 годзе (1 відэадыск (26 мін 18 с) : гук., каляр. ; 12 см, у канверце). Імя 

Анатоля Шнэйдара занесена ў міжнародную энцыклапедыю “Кто есть кто в Республике Беларусь” (2009г.). Ганаровы грамадзянін 

Талачынскага раёна (2010г.).  

Памёр Анатоль Антонавіч 29 кастрычніка 2021 года. 

